
ԱՄՓՈՓԱԹԵՐԹ
«ՄԵԿՈՒՍԱՑՄԱՆ ԵՎ ՕԲՍԵՐՎԱՑԻԱՅԻ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Կրթության, գիտության, մշակույթի
 և սպորտի նախարարություն
	2025-06-25

	
	01/18.2/20132-2025

	«Մեկուսացման և օբսերվացիայի իրականացման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ առաջարկություն և դիտողություն չունի:
	Ընդունվել է:


	2. Արտաքին գործերի նախարարություն
	2025-06-26

	
	1111/35023-25

	1. Նախագծի 5-7-րդ կետերով նախատեսվում է, որ մեկուսացման կամ օբսերվացիայի հրահանգ կարող են տալ երկու մարմիններ՝ «Լիազոր մարմինը» և «Տեսչական մարմինը»։ Սակայն նախագծում բացակայում են հստակ չափորոշիչներ կամ իրավիճակային տարբակումներ, թե որ դեպքում որ մարմինը պետք է գործի։ Այս իրավիճակը կարող է հանգեցնել  իրավական անորոշության, ուստի առաջարկվում է սահմանել յուրաքանչյուր մարմնի գործառույթների հստակեցում:		
	Ընդունվել է. 
Նախագծի հավելվածի 5-րդ կետը խմբագրվել է՝ հստակեցվել է Հայաստանի Հանրապետության առողջապահության բնագավառի պետական կառավարման համակարգի լիազոր մարմնի և Հայաստանի Հանրապետության առողջապահական և աշխատանքի տեսչական մարմնի գրավոր հրահանգի տրման հետ կապված գործառույթները։


	2. Նախագծում բացակայում է բժշկական եզրակացության առկայության պարտադիր նորմը՝ որպես մեկուսացման կամ օբսերվացիայի վերաբերյալ հրահանգի իրավական հիմք։ Մինչդեռ այդ եզրակացությունը հանդիսանում է անձի ազատության սահմանափակման իրավաչափ, համաչափ և հիմնավորված հիմք, ինչպես նաև վարչական ակտի վավերականության անհրաժեշտ տարր։	 
Առաջարկվում է նախագծում հստակ ամրագրել, որ մեկուսացման կամ օբսերվացիա իրականացնելու հրահանգ կարող է տրվել միայն բժշկական եզրակացության առկայության դեպքում՝ համաձայն «Հանրային առողջապահության  մասին» ՀՀ օրենքի 21-րդ հոդվածի։	
	Չի ընդունվել. 
«Հանրային առողջապահության  մասին» ՀՀ օրենքով մեկուսացման կամ օբսերվացիա իրականացնելու համար բժշկական եզրակացության առկայության պահանջ սահմանված չէ։
Հարկ է նշել որ օբսերվացիայի պարագայում հիմք է հանդիսանում ոչ թե անձի առողջական վիճակը, այլ «Հանրային առողջապահության  մասին» ՀՀ օրենքի 3-րդ հոդվածի 1-ին մասի 25-րդ կետով նշված հանգամանքները, իսկ մեկուսացման համար նույն մասի 26-րդ կետով նշված անձի առողջական վիճակի վերաբերյալ տվյալները, մասնավորապես՝ հիվանդության դեպքի ստանդարտ բնորոշմանը համապատասխանությունը, որոնք հաստատված են ՀՀ առողջապահության նախարարի 20.06.2025թ. թիվ 49-Ն հրամանով։

	3. Բացի այդ, կարգում նշված է, որ մեկուսացման և օբսերվացիայի ենթակա յուրաքանչյուր անձ «... իր իրավունքների և պարտականությունների մասին տեղեկացվում է» (կետ 14), սակայն բացակայում է  հստակ ընթացակարգ՝ ինչպես է ապահովվում իրազեկումը:	
	Ընդունվել է.
Նախագծի հավելվածի 14-րդ կետը և Կարգի Ձև 1-ը լրամշակվել են:

	4. Կարգի հավելվածում (Ձև 1) անհրաժեշտ է ներառել վարչական ակտի պարտադիր տարրերը՝  իրավական և փաստական հիմնավորումը, գործողության ժամկետը՝ հատկապես մեկուսացման պարագայում (նշվում է միայն օբսերվացիայի մասով՝ կետ 6-ում), հրահանգի բողոքարկման հնարավորության մասին տեղեկատվությունը։ 	
	Ընդունվել է.
Նախագծով հավելվածի Ձև 1-ում լրացվել են նոր՝ 2-րդ, 5-րդ և 15-րդ կետերով, սահմանվել են հրահանգի իրավական և փաստական հիմքերը, հրահանգի բողոքարկման հնարավորությունը։ 7-րդ կետը լրամշակվել է՝ սահմանվել են մեկուսացման ավարտի ժամկետները:


	5. Հավելվածի 12-րդ կետով ներկայացված իրավունքների ցանկը չի ներառում մեկուսացման կամ օբսերվացիայի ենթարկված անձանց հիմնարար իրավունքները, օրինակ՝ տեղեկացված լինելու իրավունք (բուժման ընթացակարգի, մեթոդների մասին), բողոքարկելու իրավունքը: Առաջարկվում է լրացնել իրավունքների ցանկը՝ ՀՀ Սահմանադրության, «Հանրային առողջապահության մասին» և «Անձնական տվյալների պաշտպանության մասին, «Բնակչության բժշկական օգնության և սպասարկման մասին» օրենքներին համապատասխան։	
	Ընդունվել է.
1. Նախագծով հավելվածի Ձև 1-ի 12-րդ կետի 1-ին ենթակետում  միջոցառումների բառից հետո տեքստը լրացվել է հետևյալ բովանդակությամբ՝  բժշկական օգնության և սպասարկման ծավալների և մեթոդների,
2. Լրացվել է նոր 4-րդ ենթակետ հետևյալ բովոնդակությամբ՝ 4) ՀՀ օրենսդրությամբ սահմանված այլ իրավունքներ::

	6. Հավելվածի 13-րդ կետում սահմանված պարտականությունների դատարկ ենթակետային դաշտերը, առանց հստակեցման կամ կարգավորող հղումների,  կարող է հանգեցնել կամայական վարչարարության, անհամաչափ պահանջների առաջադրման և անձի սահմանադրական իրավունքների խախտման։	
	Առաջարկվում է պարտականությունները սահմանել սպառիչ կերպով կամ հստակ իրավական հղումներով, ապահովելով վարչական ակտի իրավական հստակությունը, կանխատեսելիությունը և անձի իրավունքների պաշտպանությունը:
	Ընդունվել է. 
1. Նախագծով հաստատվող կարգի Ձև 1-ի 13-րդ կետի 3-րդ ենթակետում պահանջները բառից հետո տեքստը լրացվել է հետևյալ բովանդակությամբ՝  (նշել Ձև 1-ի 5-րդ կետում նշված հիվանդության վերաբերյալ ՀՀ առողջապահության նախարարի համապատասխան իրավական ակտով հաստատված հանրային առողջապահական նորմատիվի վավերապայմանները և պահանջները),
2. Նախագծով հաստատվող կարգի Ձև 1-ում լրացվել է 13-րդ կետի նոր 4-րդ ենթակետով հետևյալ բովոնդակությամբ՝ 4) ՀՀ օրենսդրությամբ սահմանված այլ պարտականություններ::

	3. Հայաստանի Հանրապետության առողջապահական և աշխատանքի տեսչական մարմին
	2025-06-26

	
	01/13249-2025

	Առաջարկվում է Մեկուսացման և օբսերվացիայի իրականացման կարգը սահմանելու մասին ՀՀ կառավարության որոշման նախագծի Ձև 1-ից հանել 10-րդ կետը։
	Ընդունվել է: Նախագծով հաստատվող կարգի Ձև 1-ում կետը հանվել է:

	4. Հայաստանի հանրապետության սննդամթերքի անվտանգության տեսչական մարմին
	2025-06-27

	
	/06.1/1/8680-2025

	Մեկուսացման և օբսերվացիայի իրականացման կարգը սահմանելու մասին Կառավարության որոշման նախագծի վերաբերյալ առաջարկություններ չկան։ 
	Ընդունվել է:


	5. Էկոնոմիկայի նախարարություն
	2025-06-27

	
	01/14506-2025

	Մեկուսացման և օբսերվացիայի իրականացման կարգը սահմանելու մասին ՀՀ կառավարության որոշման նախագծի վերաբերյալ ՀՀ Էկոնոմիկայի նախարարությունը առաջարկություններ և դիտողություններ չունի։ 
	Ընդունվել է:


	6. Պաշտպանության նախարարություն
	2025-06-30

	
	ՊՆ/510/7551-2025

	«Մեկուսացման և օբսերվացիայի իրականացման կարգը սահմանելու մասին ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է:


	7. Աշխատանքի և սոցիալական հարցերի նախարարություն
	2025-07-01

	
	ՆՄ/ԳԽ-2/17801-2025

	Մեկուսացման և օբսերվացիայի իրականացման կարգը սահմանելու մասին ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի։
	Ընդունվել է:


	8. Տարածքային կառավարման և ենթակառուցվածքների նախարարություն
	2025-07-01

	
	ԴԽ/15.3/22054-2025

	Մեկուսացման և օբսերվացիայի իրականացման կարգը սահմանելու մասին ՀՀ կառավարության որոշման նախագծի վերաբերյալ  առաջարկություններ և դիտողություններ չկան։
	Ընդունվել է:


	9. Ներքին գործերի նախարարություն
	2025-07-01

	10. 
	43/6/167675-25

	Մեկուսացման և օբսերվացիայի իրականացման կարգը սահմանելու մասին ՀՀ կառավարության որոշման նախագծի վերաբերյալ  առաջարկություններ և դիտողություններ չկան։
	Ընդունվել է:


	11. Հայաստանի Հանրապետության Ազգային անվտանգության ծառայություն
	2025-07-04

	
	11/868

	Մեկուսացման և օբսերվացիայի իրականացման կարգը սահմանելու մասին ՀՀ կառավարության որոշման նախագծի հավելվածի 22-րդ կետն այլ զորքեր բառերից հետո առաջարկվում է լրացնել , ազգային անվտանգության ծառույթյան բառերով:
	Ընդունվել է.
Նախագծի հավելվածի 22-րդ կետը խմբագրվել է:

	12. Հայաստանի Հանրապետության Մարդու իրավունքների պաշտպան 
	

	
	

	
	Նախագիծը 18.06.2025թ.  ԱԱ/04/20227-2025 գրությամբ ՀՀ մարդու իրավունքների պաշտպանին  ներկայացվել է կարծիքի, սակայն պատասխան չի ստացվել:

	13. Հայաստանի Հանրապետության Արդարադատության նախարարություն
	2025-07-28

	
	/27.1/33345-2025

	1. «Մեկուսացման և օբսերվացիայի իրականացման կարգը սահմանելու մասին» ՀՀ կառավարության որոշման նախագծի (այսուհետ՝ նախագիծ) 2-րդ կետում «հրապարակումից» բառն անհրաժեշտ է փոխարինել «հրապարակման օրվանից» բառերով:
	Ընդունվել է:
Նախագծի 2-րդ կետը խմբագրվել է:


	2. Նախագծի հավելվածի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով:
	Ընդունվել է:
Նախագծի հավելվածի 1-ին կետը խմբագրվել է:


	3. Նախագծի հավելվածի 8-րդ կետում «ստորագրվում են» բառերից հետո անհրաժեշտ է լրացնել «ՀՀ առողջապահության նախարարության կամ ՀՀ առողջապահական և աշխատանքի տեսչական մարմնի ներկայացուցչի և» բառերը՝ նկատի ունենալով Ձև 1-ի պահանջները:
	Ընդունվել է մասնակի. 
Առաջարկվող 
«ՀՀ առողջապահության նախարարության կամ ՀՀ առողջապահական և աշխատանքի տեսչական մարմնի բառերի փոխարեն կիրառվել է «Լիազոր մարմնի կամ Տեսչական մարմնի բառերը, հաշվի առնելով նախագծի 5-րդ կետում կիրառված հապավումները:

	4. Նախագծի հավելվածի Ձև 1-ի 6-րդ կետում «հասցե» բառն անհրաժեշտ է փոխարինել «բնակության վայրը» բառերով՝ նկատի ունենալով ՀՀ քաղաքացիական օրենսգրքի պահանջները:
	Ընդունվել է:
Նախագծի հավելվածի Ձև 1-ի 6-րդ կետը խմբագրվել է:

	5. Նախագծի հավելվածի Ձև 1-ի 9-րդ կետում «վայրի հասցե» և «հասցե» բառերն անհրաժեշտ է փոխարինել «գտնվելու վայրը» բառերով՝ նկատի ունենալով ՀՀ քաղաքացիական օրենսգրքի պահանջները: Նույն դիտողությունը վերաբերում է նաև Ձև 1-ի 10-րդ կետին:
	Ընդունվել է:
Նախագծի հավելվածի Ձև 1-ի 9-րդ և 10-րդ կետերը խմբագրվել են


	14. Վարչապետի աշխատակազմի սոցիալական հարցերի վարչության 
	2025-08-15

	
	02/11.4/26630-2025

	1. Որոշման նախագծի 2-րդ կետով նախատեսվում է, որ որոշումն ուժի մեջ է մտնում պաշտոնական հրապարակման օրվանից 3 ամիս հետո, ինչը լրացուցիչ պարզաբանման կարիք ունի՝ հաշվի առնելով, որ «Հանրային առողջապահության մասին» օրենքով (այսուհետ՝ օրենք) այս մասով որևէ կարգավորում նախատեսված չէ: Սույն դիտարկման մասով  անհրաժեշտ է խմբագրել նաև նախագծին կից հիմնավորումը, որում որևէ անդրադարձ չկա նմանատիպ ժամկետ սահմանելու մասով:
	Ընդունվել է.
Որոշման նախագծի 2-րդ կետով սահմանված որոշման ուժի մեջ մտնելու ժամկետը նախատեսվել էր նախագծի հավելվածի 21-րդ կետով սահմանված  բժշկական հսկողության ամենօրյա հարցաթերթիկի ձևի Լիազոր մարմնի կողմից հաստատման համար և հաշվի առնելով այն, որ նախագծից հանվել է վերոնշյալ դրույթը ուստի և վերացել է որոշման ուժի մեջ է մտնելու եռամսա ժամկետ սահմանելու անհրաժեշտությունը։

	Նախագծով հաստատվող հավելվածի 
2. 8-րդ կետն անհրաժեշտ է խմբագրել՝ հաշվի առնելով, որ հրահանգը տրվելու է գրավոր:
	Ընդունվել է:
Նախագծի հավելվածի 8-րդ կետը խմբագրվել է։

	3. 11-րդ կետում հստակեցման կարիք ունի «մշտական խնամքի կարիք ունեցող» անձաց շրջանակը, քանի որ օրենսդրությամբ չունենք սահմանած այդպիսի հասկացություն:
	Ընդունվել է:
Նախագծի հավելվածի 11-րդ կետը խմբագրվել է։

	4. 15-րդ կետի հետ կապված առկա են հետևյալ դիտարկումները.
4.1	 լրացուցիչ պարզաբանման կարիք ունի մեկուսացման ենթարկված անձի մասնագիտական բժշկական օգնության անհրաժեշտության դեպքում այլ կազմակերպության կողմից օգնության տրամադրումը Լիազոր մարմնի որոշմամբ իրականացնելը՝ հաշվի առնելով, որ համավարակի ժամանակ այդպիսի դեպքերը կարող են լինել բազմաթիվ և յուրաքանչյուր դեպքի համար առանձին որոշում ընդունելը կարող է լինել ժամանակատար, իսկ մեկուսացված անձի առողջության համար կարող է լուրջ հետևանքներ առաջացնել.
4.2	արդյոք հնարավոր չեն այնպիսի դեպքեր, երբ ԱԱՊ-ն կարող է այդ պահին չաշխատել: Հետևաբար պարզաբանման կարիք ունի 15-րդ կետով նախատեսված կարգավորման իրացումը:
	Ընդունվել է:
Նախագծի հավելվածի 15-րդ կետը խմբագրվել է։












Ընդունվել է: Նախագծի հավելվածի 15-րդ կետը խմբագրվել է։


	5. 21-րդ կետով նախատեսվում է օբսերվացիայի ենթարկված անձանց բժշկական հսկողության ամենօրյա հարցաթերթիկի ձևի հաստատումը լիազորել լիազոր մարմնի ղեկավարին: Վերջինս հակասում է Սահմանադրության 6-րդ հոդվածի 2-րդ մասին, քանի որ օրենքով վերջինիս նմանատիպ լիազորութուն վերապահված չէ:
	Ընդունվել է:
Նախագծի հավելվածի 21-րդ կետը խմբագրվել է։

	6. 24-րդ կետի հետ կապված առկա է սույն եզրակացության 5-րդ կետով նշված դիտարկումը: Իսկ եթե 24-րդ կետով նախատեսված կարգավորումը կապված է օրենքի 3-րդ հոդվածի 1-ին մասի 3-րդ կետի հետ, ապա անհրաժեշտ է խմբագրել կետը՝ այն համապատասխանեցնելով օրենքով սահմանված կարգավորմանը:
	Ընդունվել է:
Նախագծի հավելվածի 24-րդ կետը խմբագրվել է։ 

	7. 25-րդ կետում անհասկանալի է «կլինիկական առողջացում» հասկացության բովանդակությունը և դրա՝ օրենսդրորեն սահմանված լինելը:
	Ընդունվել է:
Նախագծի հավելվածի 25-րդ կետից հանվել է «կլինիկական» բառը։ Առողջապահության նախարարի 14.02.2014թ. թիվ 02-Ն հրամանի հավելված 1-ում կիրառվում է «առողջացում»  բառը:

	8. N1 ձևի հետ կապված առկա են հետևյալ դիտարկումները.
8.1 վերնագիրն անհրաժեշտ է խմաբգրել՝ հաշվի առնելով, որ հրահանգը տրվում է գրավոր:
8.2 12-րդ կետով մեկուսացման կամ օբսերվացիայի ենթարկված անձանց իրավունքներն անհրաժեշտ է համապատասխանեցնել օրենքի 21-րդ հոդվածով սահմանված իրավունքներին:
8.3 13-րդ կետի 3-րդ ենթակետն անհրաժեշտ է դիտարկել սույն եզրակացության 6-րդ կետի համատեքստում:
	Ընդունվել է:
Նախագծի հավելվածի Ձև 1-ի վերնագիրը խմբագրվել է։

Ընդունվել է:
Նախագծի հավելվածի Ձև 1-ի 12-րդ կետը խմբագրվել է։


Ընդունվել է:
Նախագծի հավելվածի Ձև 1-ի 13-րդ կետի 3-րդ ենթակետը խմբագրվել է։

	9. Նախագծին կից հիմնավորման 6-րդ բաժինն անհրաժեշտ է խմբագրել՝ առաջնորդվելով 26.11.2021թ. N 02/16.10/40655-2021 հանձնարարականով:
	Ընդունվել է.
Նախագծի հիմնավորման 6-րդ բաժինը լրամշակվել է։

	15. Սոցիալական նախարարական կոմիտե
	2025-09-08

	16. 
	N ԿԱ/267-2025


	Տալ բացասական դիրքորոշում՝ առաջարկելով ևս մեկ անգամ քննարկել և լրամշակել նախագիծը փոխվարչապետ Մհեր Գրիգորյանի դիտարկումների հաշվառմամբ՝ այդ թվում սուբյեկտին իդենտիֆիկացնելուն վերաբերող կարգավորումների և ՀՀ մուտք գործելու սահմանային կետերի մասով, ինչպես նաև ուսումնասիրել մեկուսացման և օբսերվացիայի իրականացման կարգի մասով եվրոպական երկրների փորձը, և նախագծի վերջնական տարբերակը ներկայացնել վարչապետի աշխատակազմ:
	Ընդունվել է: 
Նախագծի 4-րդ և 25-րդ  կետերը խմբագրվել են, որոշակիացվել է սուբյեկտին նույնականացնելուն վերաբերող կարգավորումները: 
Միաժամանակ սուբյեկտի ՀՀ սահմանային կետեր  մուտք գործելու մասով նախագիծը լրացվել է նոր 5-րդ, 6-րդ կետերով, որոնցում համապատասխանաբար հղում է կատարվել ՀՀ Կառավարության 2012 թվականի հունիսի 22-ի թիվ 777-Ն և 2011 թվականի փետրվարի 3-ի թիվ 219-Ն որոշումներին, որոնցով կարգավորված է պետական սահմանի անցման կետերում հանրային առողջապահության ոլորտում միջազգային նշանակության արտակարգ իրավիճակների ժամանակ իրականացվելիք գործողությունները, ինչպես նաև կոնտակտավորների հսկողության հետ կապված զբոսաշրջային օպերատորների և ավիաուղիների հետ կապի մեխանիզմները և դրանց ապահովման կարգը։
Հարկ է նշել նաև, որ ՀՀ կառավարության 2025 թվականի հուլիսի 17-ի N 986 - Լ որոշմամբ հաստատվել է «Հանրային առողջապահության անվտանգության գործողությունների ծրագիրը», որի հավելվածի Ուղղություն 13-ի կետ 14-ի 14.1-ին ենթակետով սահմանված է վերոհիշյալ կառավարության որոշումների և պետական սահմանի անցման կետերի ոլորտը կարգավորող իրավական ակտերի գույքագրում, բացերի վերլուծության իրականացում և այս միջոցառաման իրականացման արդյունքում քննարկվելու է սահմանային հսկողություն և այլ վերահսկողություն իրականացնող մարմինների իրավասության շրջանակը:
Ներկայումս օրենքով նախատեսված սահմանային այլ վերահսկողություն կամ հսկողություն իրականացնելու նպատակով պետական սահմանի անցման կետերում օրենքով վերահսկողություն կամ հսկողություն իրականացնելու գործառույթ իրականացնող այլ պետական մարմինների ժամանակավորապես տեղակայման կարգը, ժամկետները և պետական մարմիններին պետական սահմանում տեղակայելու առանձին դեպքերը սահմանված են ՀՀ կառավարության 2022 թվականի հոկտեմբերի 13-ի N 1584-Ն որոշմամբ:
Կատարվել է միջազգային փորձի ուսումնասիրություն, առցանց քննարկումներ են իրականացվել ԱՀԿ և ԵՄ փորձագետների հետ։ 
Միջազգային փորձի ուսումնասիրության վերաբերյալ տեղեկանքը կցվում է։

	17. Սոցիալական նախարարական կոմիտե
	2025-12-01

	18. 
	N ԿԱ/355-2025

	Տալ բացասական դիրքորոշում՝ առաջարկելով առողջապահության նախարարությանը լրամշակել նախագիծը՝ հաշվի առնելով փոխվարչապետ Մհեր Գրիգորյանի կողմից հնչեցված դիտարկումները՝ քննարկելով նաև օրենսդրական փոփոխություններ կատարելու անհրաժեշտությունը:
	Ընդունվել է: 
[bookmark: _Hlk219974961][bookmark: _GoBack]Նախագծի 5-րդ կետով սահմանվել են կարգավորումներ օտարերկրյա քաղաքացիների կամ քաղաքացիություն չունեցող անձանց Հայաստանի Հանրապետության տարածք մուտք գործելու սահմանափակումների վերաբերյալ, միաժամանակ նախագծի 26-րդ կետով սահմանվել է, որ մեկուսացման կամ օբսերվացիայի ենթարկված անձանց տրված հրահանգի պահանջների կատարման նկատմամբ հսկողությունն իրականացվելու է «Հանրային առողջապահության մասին» օրենքի 21-րդ հոդվածի 5-րդ մասով սահմանված կարգով։



